ՆԱԽԱԳԻԾ
----------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

N
- Ն

«Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածին համապատասխան` Հայաստանի Հանրապետության կառավարությունը  ո ր ո շ ու մ  է.


1. Հայաստանի Հանրապետության կառավարության 2005 թվականի նոյեմբերի 3-ի «Պետական ոչ առևտրային կազմակերպություն ստեղծելու մասին» N 2118-Ն որոշման`

1) 1-ին կետում <<Հայաստանի Հանրապետության մշակույթի և երիտասարդու​թյան հարցերի նախարարության ենթակայության>> բառերը հանել.
2) 2-րդ կետը լրացնել նոր նախադասությամբ հետևյալ բովանդակությամբ.

«Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին ամրացված` Երևան քաղաքի Մովսես Խորենացու 162ա հասցեում գտնվող շենքի 5-րդ հարկի՝ 70 քառ. մետր ընդհանուր մակերեսով և 2450451 դրամ հաշվեկշռային արժեքով տարածքը (այսուհետ` գույք) հետ վերցնել և անժամկետ ու անհատույց օգտագործման իրավունքով ամրացնել «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպությանը:».
3) 5-րդ կետի «մշակույթի և երիտասարդության հարցերի նախարարությանը» բառերը փոխարինել «արդարադատության նախարարությանը» բառերով.
4) 7-րդ կետը շարադրել հետևյալ խմբագրությամբ.

«Հայաստանի Հանրապետության կառավարությանն առընթեր պետական գույքի կառավարման վարչության պետին` «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպության հետ կնքել սույն որոշման 2-րդ կետում նշված գույքի անհատույց օգտագործման մասին պայմանագիր` դրանում սահմանելով, որ պայմանագրից բխող գույքային իրավունքների պետական գրանցումն իրականացվելու է նշված կազմակերպության միջոցների հաշվին:»:

2. Հայաստանի Հանրապետության արդարադատության նախարարին` մեկամսյա ժամկետում` Հայաստանի Հանրապետության կառավարություն ներկայացնել առաջարկություն Հայաստանի Հանրապետության 2012 թվականի պետական բյուջեում համապատասխան վերաբաշխում կատարելու վերաբերյալ` համաձայնեցնելով Հայաստանի Հանրապետության ֆինանսների և Հայաստանի Հանրապետության մշակույթի նախարարությունների հետ և ապահովել սույն որոշումից բխող համապատասխան փոփոխությունների կատարումը «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպության կանոնադրությունում:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ 3-Ի ԹԻՎ 2118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը /նպատակը/.

ՀՀ կառավարության «Հայաստանի Հանրապետության կառավարության 2005 թվականի նոյեմբերի 3-ի թիվ 2118-Ն որոշման մեջ փոփոխություններ և լրացում կատարելու մասին» որոշման նախագիծն ընդունելու անհրաժեշտությունը պայմանավորված է անչափահաս դատապարտյալների (նաև իրավախախտում կատարած այլ անչափահասների) հետ տարվող սոցիալ-հոգեբանական, հանցագործությունների կանխարգելմանն ուղղված աշխատանքների` ՀՀ արդարադատության նախարարության կողմից իրականացնելու նպատակահարմարությամբ: Ներկայումս գործող ՀՀ կառավարության 2005թ. նոյեմբերի 3-ի թիվ 2118-Ն որոշումն, ունի վերանայման կարիք` ժամանակի պահանջներին համապատասխանեցնելու նպատակով: Նկատի է առնվում այն հանգամանքը, որ ՀՀ արդարադատության նախարարության կողմից մշակվում են սոցիալ-հոգեբանական աշխատանքների իրականացման նոր կառուցակարգեր, և նպատակահարմար է, որ կազմակերպության առջև դրված խնդիրները ևս վերանայվեն և իրականացվեն այդ ռազմավարության` ընդհանուրի համատեքստում:

2. Կարգավորման հարաբերությունների ներկա վիճակը և առկա խնդիրները.

Ներկայումս «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպությունը գործում է ՀՀ մշակույթի նախարարության ենթակայությամբ, որով պայմանավորված առաջանում են որոշակի գործնական կազմակերպչական խնդիրներ: Բացի այդ, կազմակերպությունը չունի իր գործունեության համար անհրաժեշտ գրասենյակային տարածք:

3. Առկա խնդիրների առաջարկվող լուծումները 

Առկա և հնարավոր այլ խնդիրների լուծման համար անհրաժեշտ են սկզբունքային նոր մոտեցումներ, որոնց հիմքում կդրվի պատժի օրենսդրորեն սահմանված նպատակների ապահովումը: Նախատեսվում է աշխատանքների ռազմավարության ամբողջությամբ վերանայում նաև ներկայումս մշակվող պրոբացիոն ծառայության ռազմավարության համատեքստում:

Նախագծով ներկայացվող լուծումները համահունչ են երկրում իրականացվող դատաիրավական բարեփոխումներին և բխում են վերանայվող քրեական քաղաքականությունից:

4. Կարգավորման առարկան

Նախագծով փոփոխվում է «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպության ենթակայությունը` Հայաստանի Հանրապետության մշակույթի նախարարության ենթակայությունից Հայաստանի Հանրապետության արդարադատության նախարարության ենթակայություն: Նախատեսվում է նաև կազմակերպությանը անհատույց օգտագործման իրավունքով տրամադրել գրասենյակային տարածք` 70քմ:

5. Իրավական ակտի կիրառման դեպքում ակնկալվող արդյունքը

Նախագծով «Իրավախախտում կատարած անչափահասների հատուկ ստեղծագործական կենտրոն» պետական ոչ առևտրային կազմակերպության` Հայաստանի Հանրապետության մշակույթի նախարարության ենթակայությունից Հայաստանի Հանրապետության արդարադատության նախարարության ենթակայության փոփոխելը, որը կոչված է պատժի օրենսդրորեն ամրագրված նպատակների ամբողջական և արդյունավետ իրականացմանը, հնարավորություն կտա էլ ավելի արդյունավետ իրականացնելու իրավախախտ անչափահասների հետ տարվող` նրանց ուղղմանը նպաստող սոցիալ-հոգեբանական, հանցագործությունների կանխարգելմանն ուղղված աշխատանքները:

ՀՀ արդարադատության նախարար


Հրայր Թովմասյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ 3-Ի ԹԻՎ 2118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ

ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2005 թվականի նոյեմբերի 3-ի թիվ 2118-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ 3-Ի ԹԻՎ 2118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2005 թվականի նոյեմբերի 3-ի թիվ 2118-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծն ընդունելու կապակցությամբ այլ իրավական ակտերի ընդունման անհրաժեշտությունը բացակայում է:

ԱՄՓՈՓԱԹԵՐԹ
«Հայաստանի Հանրապետության կառավարության 2005 թվականի նոյեմբերի 3-ի
թիվ 2118-Ն որոշման մեջ փոփոխություններ և լրացում կատարելու մասին»
Հայաստանի Հանրապետության կառավարության որոշման նախագծի վերաբերյալ

	հ/հ
	Առաջարկության հեղինակը, Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ Ֆինանսների նախարարություն

1/4.5-4/5516-12
2012-04-27


	Նախագծի 1-ին կետի 1-ին ենթակետում նշել ամրացվող գույքի արժեքը:
Նախագծի 3-րդ ենթակետում նշված «2-րդ կետում» բառերը փոխարինել «1-ին կետի 1-ին ենթակետում» բառերով:
	Ընդունվել է:
Չի ընդունվել:

Հղումը վերաբերվում է ՀՀ կառավարության 2005 թվականի նոյեմբերի 3-ի թիվ 2118-Ն որոշման 2-րդ կետին, որը լրացվում է նախագծի 1-ին կետի 1-ին ենթակետով, իսկ համաձայն «Իրավական ակտերի մասին» ՀՀ օրենքի 43-րդ հոդվածի 2-րդ մասի. «Հղումները կատարվում են միայն հիմնական ակտին»:
	Նախագծում նշվել է նաև փոխանցվող գույքի հաշվեկշռային արժեքը:
Փոփոխություններ կամ լրացումներ չեն կատարվել:

	2.
	ՀՀ մշակույթի նախարարություն

01/5.1/1663-12
2012-04-20
	Առաջարկություններ և դիտողություններ չկան:
	
	

	3.
	ՀՀ ԿԱ պետական գույքի կառավարման վարչություն

01/22.2/2200-12

2012-04-25
	Առաջարկություններ և դիտողություններ չկան:
	
	


ՀՀ արդարադատության նախարար


Հրայր Թովմասյան
